
Азат ЯРМУЛЛИН,
тарихсы

Башҡортостан Республикаһының Үҙәк тарих архивында XIX быуаттың 
уртаһында башҡорт йәйләүҙәре торошо хаҡында уникаль документ һаҡлана1. 
1864 йылда Ырымбур губерна Статистика комитеты һорауы буйынса төҙөлгән 
был документ башҡорт халҡының малсылыҡ, йәйләүҙәр тарихы ғына түгел, 
ауылдарҙың үткәне, башҡорттарҙың ер биләү тарихы, топонимияһы буйынса 
ҡиммәтле сығанаҡ булып тора. “Ватандаш” журналының үткән һандарында 
Өфө, Стәрлетамаҡ, Троицк, Ырымбур, Силәбе кантондарындағы, Верхнеурал 
кантонына ҡараған 1-се, 2-се, 3-сө, 4-се Бөрйән, Ҡарағай-Ҡыпсаҡ, Ҡатай 
улыстары башҡорт йәйләүҙәре тураһында сығанаҡтар менән таныштырғайныҡ 
инде. 

XIX быуатта 
башҡорт йәйләүҙәре

ТАРИХ

ИСТОРИЯ

1 Башҡортостан Республикаһының Үҙәк тарих архивы (ЦИА РБ). Ф. И-2. Оп.1. Д.13068.

Әлеге һанда Верхнеурал кантонының Түңгәүер, Тамъян, Күбәләк-Тиләү 
улыстары башҡорттарының йәйләүҙәре тураһында архив мәғлүмәттәре 
килтерелә. Был документтарҙа хәҙерге Әбйәлил, Бөрйән, Белорет, Учалы 
райондарындағы башҡорт ауылдарының йәйләүҙәре хаҡында мәғлүмәт 
тупланған. Тарихи документтан күренеүенсә, был яҡ башҡорттарының төп 
шөғөлө малсылыҡ булған. Һәр ауылдың тиерлек 3-шәр йәйләүе, дөрөҫөрәге, 
яҙлауы, йәйләүе, көҙләүе булған. Йәйләүҙәргә ауыл халҡы ҡасан, ниндәй ай 
һәм көндә сығыуҙары, күсеүе тураһында мәғлүмәт бирелгән. 

Түңгәүер менән Тамъян улыстарының йәйләүҙәре дисәтинә менән 
иҫәпләнгән (1 дисәтинә 1,0925 гектар йәки 109,25 сутый ергә тиң). Ә Күбәләк-
Тиләү улысыныҡы верста менән бирелгән (1 верста 1,006,8 метрға тиң). 
Шуныһы ҡыҙыҡлы — Түңгәүер улысының ауылдары аҙ булһа ла, улар биләгән 
йәйләүҙәр киң булған. Мәҫәлән, Исмаҡай ауылының (билдәле яҙыусы Яныбай 
Хамматовтың тыуған ауылы, хәҙерге Белорет районына ҡарай) өс йәйләүе 
булған. Беренсеһе — 7000, икенсеһе — 6000, өсөнсөһө 8000 дисәтинә терри-
торияны биләгән: “1-я по речке Кургашлы, занимает до 7000 десятин лесной и 
горной местности. Кочуют с 25 мая по 25 июня. 2-я по речке Нугуш, занимает 
до 6000 десятин лесной и горной местности. Кочуют с 25 июня по 25 июля. 3-я 
по безимяным ключам на горе Юрматау, занимает до 8000 десятин лесной и 
горной местности. Кочуют с 25 июля по 25 августа”. Ә күрше Тамъян улысында 
ауылдар күп булһа ла, йәйләүҙәре 50—100 дисәтинәнән артмаған. Мәҫәлән, 
Ярлыҡап ауылының йәйләүҙәре тураһында былай тип яҙылған: “1-я кочевка 
занимает 50 десятин горной и лесной местности по р.Яман-илга и ключу Кар-
кабат. Кочуют с 1 июня по 1 июля. 2-я кочевка занимает 45 десятин лесной и 
горной местности по ключу Кабак-Айрасы. Кочуют с 1 июля по 1 августа. 3-я 
кочевка эта занимает 55 десятин лесной и горной местности по р.Кара-илга. 
Кочуют с 1 августа по 1 сентября”. 

Документтарҙан күренеүенсә, ҡайһы бер башҡорт ауылдары октябрь 
башына тиклем йәйләгәндәр. Әйткәндәй, башҡорттарҙың май айынан алып 
октябрь айына тиклем йәйләгәне тураһындағы хәтер “Ҡымыҙ йыры” исемле 
халыҡ йырында ла һаҡланған. Унда былай тиелә:

Ҡымыҙ әүәле — майҙа,
Эсәләр уны һәр айҙа.
Ахыры — октяб/ы/рь айҙа,
Ул унан һуң табылмай ҙа.

Бында халыҡ ижадында сағылған мәғлүмәттәр тарихи сығанаҡтар менән 
раҫланыуы асыҡ күренә.

Түбәндә бирелгән архив мәғлүмәттәре аша һәр кем үҙ ауылының ҡайһы ерҙә 
йәйләүе тураһында асыҡлай алыр, тип уйлайым. Бынан тыш, документтар урындағы 
топонимияны өйрәнеү йәһәтенән дә баһалап бөткөһөҙ сығанаҡ булып тора. Ошо 
архив документы аша онотолған ер-һыу атамаларын тергеҙергә була. Документтың 
теле, стилистикаһы шул килеш үҙгәртмәйенсә килтерелә, йәғни ауыл һәм йылға 
исемдәре документта нисек яҙылған, шул килеш бирелә. Табырға уңайлы булһын 
өсөн, ауылдар менән йәйләүҙәр урынлашҡан йылға исемдәре ҡалын шрифт менән 
билдәләнгән. Башҡорт йәйләүҙәре тураһында был архив документтары һәр кем 
өсөн бик тә ҡыҙыҡлы һәм ҡиммәтле мәғлүмәт булыр, тип ышанам. 

16 ноября 1864 года г.Верхнеуральск
Ведомость

о кочевках 2-го Верхнеуральского кантона башкир

